
a - luhgtang in mei kuang panin
‘lawpna tawh ka kidim a kipan ka
om khawng thei nawn kei hi.2023
kum akipan podcast tung tawnin
thu genna ka nei hi. Pawlpi nasep

na a huh na lianpi khat hi, ci-in ka mu
hi. Kha 2, 3 khit ciangin Lai Siangtho
sangkahna ka zo-a lukhu nelkai ngah
ding ka hita hi. Pasian in Ama nasem
dingin hong zang nuam hiding hi, ci-
in upna ka nei hi.

Tonga Mission sungah nasem
dingin ngetna ka nei hi. Nipi kaal nih
khit ciangin ka ngetna hong kisanna
laikhak ka ngah thei hi. Na sepna
mun zuan dingin ka kiging khol hi. Hih
in a masa pen gammial nasepna hi.
Hih munah nasep ka ngah khit
ciangin nasep theih nading mun
awng om nawn lo hi. Tawl khat sung
ka sep khit ciangin nasep kisam
nawn |o, mundangah kituah dingin
thu hong zasak uh hi. Tua ciangin
Adventist mun dang khatah nasem
dingin ngetna ka nei kik leuleu hi. Ka
ngetna hong kisang lo hi; ka lungkia

: ¢ J'ofda,n

mahmah hi. Tua bangin ka om
laitakin Pasian hopihna khat ka za hi.

Nidang ka sia ngei khat Dr. Tabua
Tuima tawh kimu kha hi. Ka maitang
hong en gega-in “Fiji a nasem dingin
kuankhia in, ci-in hong sawl hi. Hih
kammalin ka lung tang hong sukha
hi. Tua zawh a sawt loin Fiji Mission
Secretary tung ah nasem ding nget
na ka pia hi. Tungsiah ah ngetna nei
dingin hong sawl hi. Ama hong sawl
bangin tungsiahah ngetna lai ka pia
hi. Fijian mite lakah Pasian na ka
sepna thu ka gen hi.

March 2024 bei kuan ciangin
Pasian in lampi khat hong honsak hi.
Pawlpi thum makai dingin sawl na ka
ngah hi. Bangmah din mun neilo, kha
sum cih zong om lo hi. Nasem ding
sawlna pek mah hi-in, ahi zongin
Pasian in deihna khat nei hi ding hi,
ci-in upna tawh ka kalsuan hi. Tua ni
a kipan hamsat na khat khit khat ka
phuto to hi. Kaompau kitheih lohna
hangin buai-na lianpi ka thuak hi. Fiji
mite pau ka sin kul ding hi, ci-in man
lang takin pau ka sin hi. Thuhilhzia,
thungetziate ka sinpah hi.

Ni khat upa pa zi in hong hopih hi.
| pawlpi mi kimkhat in hong deih
lohna thu hong gen hi. Keima -a
nasem pastor in mangpau zang uh
hi, hongci uh hi. Kim khat in hih zah in

a khangnopi pastor sem dingin bcng

hangin hong kipaisak hiam, ci-in
phun uh hih tuak hi. Tua laitak in kum
22 ka pha pan hi. Tua thute ka zak uh
ciangin ka lungkia lua hi. Ka om veve-
q, ka na sep tawh ka bucai den hi. Hun
awng cih peuhmah ka ngah kei hi.
Sabbath ni ciangin nidang sang
in ka buaizaw kan hi. Sabbath school
pen pawlpi khatah ka zang a, sun
hunpi le AY hun pen a dang pawlpi
khatah ka zang hi. Kaal lai zang nite
lahthunget kikhop, khangho meeting,

| home cell cihte tawh ka buai den hi.

Hih hangin ka pawlpi mite in tha ngah
zolo hi ding hi, ci-in ka ngaihsun hi.
May hong tungin Tuikulh mun
khatah Hope Channel Fiji kipan dingin
ka buai mahmah uh hi. Pau lah siam
hailo ka hih manin ka lung himawh hi.
Van leptuah ding zong tampi om ¢,
khangnote huhna ka ngen zankim

" dong nasemin ka kitak lah uh hi. Thu

hoihlo, thaneem theih theih nading
laikhak tampi ka ngah hi. Ahi zongin
nasep nusiat ding ka ngaihsun thei
kei hi. Lungkiatna tam taleh hahkatin
pau sinna nei-in ka hanciam sem
sem zaw hi. A tawpnha-ah lawhcin na
ka mu hi. Hope Channel Fiji ah thugen
in a pangpi khatin ka om hi.

Kha sum bangmah hong kipia
nailo hi. Hi taleh midangte huh nopna
lungsim ka nei den hi. Kum 16 a pha
nungakno khat a sangkahna sum ka
huh hi. Amah pen sum hamsatna
hangin sang khawl ngei khat hi. Ka
sanggamte khat tapa zong sangkah
nuam ahih manin amaute gel kum
khat sung a sangsap uh piaksak
dingin kamciam ka pia hi. Pasian
muanna tawh ka kalsuan thei hi.

18

g
SR

i

Hamsa taleh Topa ompibna ka mu

toto thei hi. Pawlpi sunga upate in
huhna hongpia thei zel uh hi. Tua
bangin kitang sapnate Topa'n hong
huh hi. Nipi kaal sungah Monday ni off
day ni, ci-in hun awng ka ngah zaw
deuh hi. Ka hun hgah sunteng piteek
puteekte huhna-in ka zang hi.

A nungciangin pau sinna khatah
pau sinin kaal khat nihvei, kha guk
sung ka pai hi. November 2024 ah ka
pau sinna ka zo hi. Khangno nihte
sangsap ka piaksak zo thei hi. A
lamdang Topa ompihna ka ngah hi.

Tu-in ka nasepna ndonesia hi-in
ka gam uh tawh kigamla mahmah hi.
Topa deihna bangin a kalsuan thei hi,
ci-in lungnopna ka ngah hi. Manglai
sang khatah lai ka hilhin hi. Indonesia
gam in Muslim biakna zui mi tam hi. A
nungta Pasian a thei mi tawm mah
mah hi. Khat veivei hamsatna ka
thuak ciangin ka lungkiat hun zong
om tham hi. Biakinn muh theih ding
omlo hi. Ka lungsim ah bang hong
suak thei zel hiam cihleh “Khristian
omlohna munah ka khuavak dingin a
om na hihlam kiphawk in. Hih mun in
nangma sep nading mun hi,” ci-in
Pasian hong hopihna ka za thei hi.

“Kei pai ning” (1 Will Go ) program
nuai-ah nasemin a om ka hi hi. Guh
theih khamtheih tawh kidiahin ka
nuntakna pan Topa in hong samkhia
in missionary dinmunah hong lamto
Pasian in pahtawi-na le minphatna
ngah tawntung den hen. Tu quarter
Sabbath 13na sumpiin Hope Channel
television le Hope FM Radio South
Pacific aa dingin kipuak ding hi.



FIJT | March 7

uva khuapi laizang in lametna

mun lian pi khat hong suak hi. Hih

Suvain Fiji gam ah om khua khat
hi. Hih khuapi panin Hope Clinic in
vantung khuavaok a taanna mun
hong suak hi; hih mun in nunzia
tampi kikhelna phualpi hong suak hi.
Leitung buppi kipawlna tawh a kipan
khia hi-in, Kum tampi sung cina luna
tampi in damna a ngahna kibawlna
phualpi hi.

Taksa damna bek hi loin hunna
damna thu zong kipulaakin, mi
tampi mah in vangtung thuman o
hong pom thei uh hi.

Tua bangin damna ngah mi
tampite lakah kum 53 acing khin
nupi Mereseini zong kihel hi. Kum
tampi sung sikhang natha nei khat
hi.Siavuan kiangah pai hi; nop tuam
thei lo dam zolo hi. A tha kiom sem
sem zaw sop hi. Tua bang dinmun a
tun ciangin hih Hope Clinie ah va

Mereseini

kilak hi. Mereseini in hih zato ah
lamdang takin damna a ngah thei hi.
Hih muna siavuante in a puatham
bek damsak hilo in hatha pian’khiat
na bawl uh a, natnate dam thei hi.
Damlo a hong pai mite tungah
lametna thute gen uh hi; pumpi tak
sa damna thu bek a gen uh hilo hj;
tawntung nunna thu zong gen uh hi.

Hih munah nasem Dr. Akuila
zong kihel hi. Zatui zaha tawh kibawl
sangin annek tui dawnna tawh nat
nate damsak uh hi. Hih mun panin
lametna thute le thangahna tampi a
mu thei hi.

Gamtat zia le tong, annek tui
dawnna tungtawnin cidamna thu
kihilh kisin ahih manin mi tampi in
phattuamna lianpi amu thei uh hi. Ci
ne lo, sa ne lo, a kibawl tawm neih
theih peuhmah ne lo uh hi. Huan
sung a kicing anteh mehteh te bek
ne uh hi. Pumpi dam nadingin ei

mahmah in i huh ding kisam hi; i duh
i deih nekna dawnna in cidamna
susia hi. Hih bang thu a zak tungin
lamdangsa-in um zo lo hi mah taleh
a kihilhna bangin o zat ciangin
hamphatna lianpi mu ahih manin
hih bang thute in thu manpha
ahihlam a phawk thei hi.

Hope Clinic ah hih bangin kihilhin
hih mun panin inn a ciah thei dinmun
a tung thei hi. Inn a tun ciangin ci
peuhmah a muh nading ah koih
nawn lo hi. Sa nek zong a khawl phot
hi. A anhuan buk sungah kawlkai,
anteh tuamtuam tawh kidim ta hi.
Nidang bang nawnlo in annek tui
dawn khempeuh a kikhel hong suak
hi. Tua bang ciangin kikhelha taktak
a ngah thei hi.

Dr. Akuila in ni sawm sunhg ann
gawl dingin a pulaak hi. Hih ni10 sung
teng bangmah ne lo ding, tui bek
dawn le dawnpawl (water melon)
bek ne ding ci hi. Mi tampi in hih thu
sang zo lo uh hi. Ahi zoning a zui zote
in cidamna, hamphatna lianpi a mu
thei uh hi. Mereseini in zong Dr pa cih
bangin ni 10 sung tui bek dawn aq,
dawnpawl simloh bangmah dang
ne lo hi.

Tua bangin ni 10 sung a om khit
ciangin a pumpi tungah kilamdang
lianpi amu hi. Pasian huhna tawh hih
bangin a hih zo ka hi, ci-in tecipanna
zong a nei kawikawi hi. Ni 10 khit
ciangin a pumpi zong kicm mahmah

in a innkuanpihten zong lamdangsa.

mahmah uh hi.

Gawng zaw tham ahih manin
anne dingin a hanthawn uh hi. Ka gil
zong kial kei, ci-in ni10 cin mateng an
nek ding a nial hi. Pasian in a liangko
tungah hong pua bangin  ka
ngaihsun hi, ci-in pulaak phapha hi.

Ni 10 a cih ding hi ciangin Hope
Clinic ah vapai kik hi. Tua lai-a
nasem nurse khempeuh in amuh
ciangin lamdangsa ciat uh hi. Khat
khit khat a gihna tehsak uh a, BP,
sikhum zuun khem tehsak uh hi.
Bangmah a kisam om loin a dam
sinsen suak hi. A pumpi tunga om
hatna khempeuh a beisiang hi.

Mereseini in bangmah zatui nek
kul nawnlo hi. Kawlkai, nahtang le
singgah theipuam bek ne hi. A
pumpi bek a dam hi loin lungsim
damna zong a mu thei hi. Biakinnah
kikhawmin va pai, Topa hoihna thute
teci panna zong a nei thei hi.

Pilvan ding kisam hi; cidamna a
susida thei annek tuidawnnate nusia-
in cidamna a piangsak ding annek
tuidawn nate i letkip zawk ding thupi
mahmah hi. Pasian in singgah thei
puam hongpia hi; tua in cidam
nading hi.

Tu quarter Sabbath School 13na
sumpi in Hope Clinic khantoh nading
in kipuak ding hi.

apua New Guinea gam in gam

mang tulak tampi kigawmna

gam khat hi. Khangno Andrew
min nei khat om a, a nunzia kikhel
khat hi.Amah pen Christian innkuan
khat sung pan a khangkhia khangno
khat hi. Andrew in Pasian hong itha
thute zaza nuamsa hi. Ahi zongin ni
khat Pastor Tom Carawah tawh
hong kimuh uh a kipan a nunzia
hong kikhel ahi hi. A thugen kipatha-
ah Zeisu hong pai kik nading thu le
Sabbath thuman a pulaak hi.

Hih thutte hangin Andrew lung
sim in thuman theihnopna a khan
sak hi. Nitak kikhop sialin thungai-in
va kikhawm denden hi. Lai Siangtho
thuman tute theih nopna lungsim
lian semsem hi. Pasian in bangmah
lo mite khutzatin nei-in Ama ompih
na hangin amaute in na lianpipi a
sem a bawl zo uh hi, cih thute a zak
ciangin Topa nasem a kipum piak
ding a ngaihsun hi. A sawt khat
ciangin Andrew in Adventist pawlpi-
ah ki-ap ding a ngaihsun hi. A khen
satna zui-in tui kiphumna a nei hi. Tui

- Andrew

kiphum khit ciangi nzong kum nih
sung bang Lai Siangtho sangkah na
tungtawnin thuman tampi a mu toto
thei hi. A um bek hi lo-in upna tawh
kalsuan toto thei a, thugen nopna
lungsim zong lian semsem ahih
manin Pasian nasem ding in kipia
dingin a khensat hi.

Topa in zong lampite honsakin
tua kim a om pawlpi makai pastor
tawh kimu-in pawlpi mite thusinna-
ah thu sinna nei dingin paisak g, hih
thu sinna a zawh khitciangin khuano
tuamtuamah Pasian nasem dingin a
pai thei ding hi. Andrew in zong tua
dingin a thukim pah hi. A huntakna-
a hamsatha a tuah khak hangin
Topa ompihnate lamdang takin o
mu toto thei hi.

Andrew in tu-in khuano tampi-
ah pai-in LUhgdamna thu a gen
kawikawi hi. Khua kim khatte khat le
khat kigamla mahmahin mawtaw
zong tung lo ahih manin khe tawh
nithum kibang hi. Gammang tulak
khawng nawktanin tua bangin ham
sa takin Topa thu gennipna lungsim
tawh a kuan ahih bangmah in a ham
sa ngaihsut kei hi.

Khuanote-ah a pai-na khua
mite tawh thungen khawm, Lai
Siangtho sim khawm cih bangin
nuamsa mah mah uh hi. Andrew

genna-ah, “mi kimkhat in Lungdam
ha thu sang thei uh a, ahi zongin kim
khatmah in a nial uh hi. Mite in
Hotkhiatna thu a nial uh hangin ka
nasep ka nungkik tuan kei ding hi”
ci-in  khensatna lianpi tawh a
kalsuan toto thei hi. Mi tampi in
Adventist thu-um mite hong gim
neih mawk uh hi; khat veivei ciangin
Andrew in kampau kipau pih a thuak
kha thei zel hi. Tua bang langpan
nate a hawk tan zo hi.

Ama na sepna hangin mi kikhel

 te amuh ciangin a nasep in man nei

ahihlam mu-in langpanna tam taleh
lungkiatna-in neilo zaw-a hanciam
semsem hi. Khuano-a Pasian nhasep
in hamsatna tampi kiphu kha hi mah
talteh Topa ompihna hangin zawh
na, matutna kingah thei veve hi, ci-in
Topa hoihnate a pulaak zel hi.

Khat veivei Andrewte innkuan in

) nek ding neilo-in om zel uh hi. Nipi kal

khat sung ni khat vei bek anne uh hi.
Hamsatna a thuak uh ciangin a bei
sa hunte a ngaihsut kha zel uh hi. Tua
bang hamsatna a tuah uh ciangin
Topa minphat in, Lai Siangtho simin,
thungen khawm uh hi.

Ni khat Pasian phatna nei-in Lai
Slangtho simin a om laitakun a theih
ngei loh leengla khat hong pai-in tua
leengla pa ininnpua lam pusuakkhia
dingin Adrew a sawl hi. Andew in
zong innpua lamah pusuak khiapah
hi. Antang mu loin sum lompi khat
amu hi. Pasian hong piak hi, ¢i-in
Topa tungah lungdam kopah uh hi.
Tua bangin hamsathate hawktan uh
a, a upna uh zong thakhauh semsem
hi. SDA pawlpi makai mi masate
zong hih bangin hamsatna tuam
tuam nawktan uh g, lungkia loin a

kalsuan uh ciangin tuni-dong SDA kl

pawlpi a kip thei hong suak hi.

2012 kum in Topa in a lamdang
takin lampi a honsak hi. Australian
Adventist Pilot huhna tawh Andrew in
Omaura Adventist School of Ministry
sangkah theih nading huhna a ngah
hi. Hih Sanginn in Pawlpi nasepna a
huh mahmah Sang lianpi khat hong
suak hi. Andrew in kum khat a kah
khit ciangin pawlpi mi 200 val omna
pawlpi kem dingin sawlna a nhgah
thei hi. A hanciamte Topa in thupha
pia-in ompih ahih manin mi 120
bang tui kiphumin pawlpi mi kibeh
lap toto hi. Bektham loin biakinnpi
khat zong a lamzo uh hi. Andrew in
Pasian ompihna a mu toto hi. Gam
bup khawmpi kinei a, hih khawmpi-
ah G. C President Ted Wilson in zong
va uap hi. Khuano tuamtuamte-ah
Andrew nasepha hangin tuikiphum
mi 874 bangpha hi.

Andrew in Pasian sapna bangin
a kalsuan ciangin Ama ompihna
ngahin Topa belh thamcing ahihna
a phawk sansan hi. Thu upna sungah
zong kipzaw semsem thei hi.

Papua New Guinea in Andrew
sangkah nading vaihawm sak uh a,
Omaura Adventist School of Ministry
ah sangzomkik dingin va pai hi.
Mailam ah khuano bek hinawn loin
khuapi tuamtuam ah nasem dingin
a kisinsin ahi hi. “Pasian hong sawl
na munah ka pai ding hi” ci-in
khensatna nei hi. Andrew in koi koi
ah i sem zongin Topa ompihna i
hgah ding thupi bel hi, ci-in a gen hi.

Tu quarter Sabbath 13na sumpi
in Papua New Guinea gam, Omaurd
Adventist School of Ministry sangpi
puah nadingin kipuak ding hi.



' Peter

W EN

an;zuakna lampi dung ahi zongin

bang mun bang mun ahi zongin i
‘thu - gen "hong ngai ding mi om
kawikawi lel hi. Saturday nitak khat
Peter in mailam kalsuanzia ding Topa
tung ah huhna ngenin thungen hi.

Lai Siangtho sim kawmin thu
ngen a om laitak mahin ihmu kha hi.
A ihmut sungin Pasian in mangmuh
na khat lak hi. A mang sungah van
tung mi khat in Mathew 10na sim
dingin a hopih hi.

A khanlawh ciangin Matthew 10
simpah hi. Tua munah bang thu
kipulaak hiam cihleh Nungzuite in
Zeisu nungzuihna panin a khawl
sawm ngei-na thu kipulaak hi. Peter
in khat sim a, a simkik phapha hi. Sim
kikkik a om hi. Tua bangin a sim laitak
mahin awging khat in hopih ahihlam
phawk hi. Tua awging in “Hih hi, na
zuih ding lampi” cih hopihna aw hi.

Peter in lamdangsa-in khukdinin
“Kei kua ka hiam? Topa aw, kei nong
sawl nadingin bang hilel ka hiam?”
ci-in thu ngen hi. Peter in a mailam
ding lunghimawhin lung geelgeel hi.
Aneu lai-in a nu le pa in Sangsia

o ‘, :g L .

laihilh nasem uh hi. A lawm a gualte
huzaapna hangin Pasian tawh kigam
la-in gamtat zia le tong hoih a nei kei
hi. Ahi zongin Pasian zia le tong kihilh
na a ngah thei hi.

Peter hong gol toto a, a picin
zawk ciangin mun dang tuikulh gei
khua khatah hong peem uh hi. Bang
hangin hih mun tung ka hiam, ci-in
Topa dong hi. Kha 7 bang a omkhit uh
ciangin thungetna nei-q, “Topa aw
ka nuntakna-ah bang sem dingin
hong deih na hiam?” ci-in thungen hi.

Friday ni khat ann tangin thunget
na nei hi. An nek ding lunggulh sangin
Topa lamlahna ngah ding lunggulh
zaw hi. Nitum kuan ciangin khangno
mi thum ama innlam zuanin hong
pai a galmuh hi. A lungsimah tua mi
te va dawn in sawlna ngah bangin a
lungsim in tua khangnote va dawn
ding ngaihsutna nei hi. A lungsim
sawlna zui-in amaute dawn dingin a
inn panin pusuakkhia hi.

Tua khangnote tawh a kimuh
ciangin, khat in “Kei lamdung khua
sungah thugen kawikawi-in Pasian
nasem khat hi,” ci-in amah le a mah
a kipulaak hi. Peter in tua khangno
thumte min a ciamteh hi. Thomas,
George, le Junior hi. Amaute in Pasian
thugen, Pasian nasemte ahi uh hi. Hih
gundung khuate-ah Pasian thugen
dingin hong pai uh ahi hi.

Peter in amaute thugente a ngai
dingin hongpai den hi. Nisim thugen
nha nei uh a, Peter zong nisim mahin
thungai den hi. Pasian in ka lunggulh
na bangin hong tangtungsak hi, ci-in
lungdam a ko tawntung hi. Matthew
10 sunga Nungzuipa bangin Zeisu
sapna ngah ahihlam, Peter in amah
le amah a kitel hi. Zeisu in zong hih
leitung ah hong om lai-in khua khat
panin khua khatah zuanin lungdam
ha thu a pulaak kawikawi hi.

A sawt lo hun khat ciangin, Peter

, in tui kiphum dingin khensatna a nei

hi. Peter in hih khangno thumte tawh
khua khit khat zuanin lungdamnathu
gen uh hi. Amaute mah bangin lampi
lamdung tengah pai kawikawi-in
lungdamna thu tang ko-na nei thei
uh hi. Kum khat khit ciangin Peter in
kha nih Lai Siangtho thusinna nei hi.
Hih a thusinna sung ah Seventh-day

7 Adventist uphate mite tungah koi

bangin gen ding, mi dangte tungah
pulaak’ zia dingte thu sinha nei hi. Tu-
in Adventist Church layman thugen
khatin South West Papua Mission
sungah nasemin om hi.

A nasepna mun masa penpen in
khua gamla mualtung khua khatah
pawlpi hasem dingin kipuak hi. Hih
khua ah guahtui tam mahmah hi.
Ama teenna panin ni thum bang khe
tawh kipai hi. Guahzu taleh pai veve
q, lo buk khawng ah zan giak thei zel
hi. Tua mual tung khua a tung ciangin
biakinn neu khat amu hi. Piteek khat
in a makaih pawlpi ahihlam thei hi.

Tua pawlpi in pastor neilo hi. Hih
pawlpi a din zawh kum 25 bang cing
khin hi. Pastor neih zawh nading thu
ngenngen uh hi. Tua piteek in Peter
tungah huhna nget bangin Kum khat

sung pawlpi makaih dingin a thukim:
hi. Hih pawlpi-ah makai-in om 'd,
Topa in ka nuntakna-ah bang hong
deih hi ding hiam? ci-in Topa tungah
dotna nei den hi. Hihlai mun panin koi
lam zuan ding thei khol lo ahih manin
Topa mah a dong tawntung hi.

Lai Slangtho sangkah kik dingin
lunggulhna nei veve lai hi. Friday ni
khat inn ciah dingin hong paikhia hi.
Pawlpi mite in kikhawm dingin lamen
uh a, Peter tun ding na ngakngak uh
hi. Pawlpi mite khat in a sangkah
nading sum a piak khitha a pulaak hi.

Peter in Omaura Adventist School
of Ministry sang hong tung a, Peter in
pawlpi nasepzia ding a sin toto thei
hi. Huan bawlzia le let-ta-ma nasep
te zong sin toto hi. Khutsiam nate sin
toto thei g, hih siamna tawh cimawh
dongtuck mite, meigong tagahte
zong hilh sawn thei a, amau le amau
khuasa thei ding deihna hi.

Pasian huhna tawh zo toto thei hi.
Pasian tawh kop peuh lehang, bang
mah a piang theilo omlo hi, ci-in
Topa makaihna bek mah ngen tawn
tung hi. Pasian muanna nei himah
taleh mailam bang sem ding, cih
lunghimawhna nei veve lai hi.

Peter in Omaura a tun nadingin a
huh mite tungah kamciam a pia hi.
“Topa makaihna na a zui dingin ka
khensat khin hi,” a ci hi.

Tu quarter Sabbath 13na sumpi in
Omaura Adventist School of Ministry
panpihna-in kipuak ding hi. Hih Sang
panin Papua New Guinea gam sung
khempeuh ah Lungdamnathu kizel
dingin Pasian nasem tampi kipuak
khin zo hi. Mai Sabbath in quarter cin
Sabbath hi. Sumpi khiat hgei a zah
thum khia dingin i kihanthawn hi.



am.. in Papua New Guinea gam

khua no khata teeng hi. Hih khua
;i guihtheih khamtheih, numei kizuak
tamna, ngongtat gitlohna, guta zong
tam hi. Sam in a khangho tung o
kipan siatha tawh kidiahin a khang
khia khangno khat hi.

Zu dawn kipanin a hun tamzow
khua sung lamdung tengah bei zaw
hi. Kum 15 a phak a kipan lamdung a
vak migilote tawh kipawl ta hi. Gu-in
buluhna cihte a nisim nasep hi den hi.
Siatna namcin tawh kidim hi.

A innkuan pihte tungah lunggim
na, dahna tun den hi. A zi le a innkuan
pihte in biakinn ah kikhawm dingin a
zawn den uh hi. Ahi zongin Pasian thu
mah mah kinin neilo hi.

Lampi lamdung ah vakvakin a
omna panin May 19, 1995 ni-in Palikte
in a khe kapkha hi. Khe neiloin nungta
hi. Tua bang hi napi, a Piangsakpa
kiang zuan ding a ngaihsun thei tuan
kei hi. Zan tawntung zukhamin om @,
zingsang nai 3 bangin khua sung mun
citengah kawi vakvak hi. Tawlpi khat
tua bangin a nuntakna panin Topa

Pasian kiang zuan ding ngaih sutna
hong nei thei hi. La tuam tuam ngai-
in om @, khat vei tua bangin a la
ngaihna panin Carrie Underwood’s la
"Zeisu aw hong pai in” cih la a ngai
kha hi. Tua la in Sam lungsim lawng
kha bilbel hi. Tua ni a kipan a lawm, a
gualte nusia hi. Tua la in a bil ah kisa
sa den hi. Ahi zong kuama tungah o
pulaak tuan kei hi.

Friday ni khat hong tung a, amah
a hopih awging khat a bil ah a za za
hi. Tua aw in “zingteh biakinn ah paiin,
zingteh biakinn ah pai in” cih bek bek
a za za hi. A zingciang zing tung’in a
puansilh ngeiteng tawh kitawi-in
innpua lamah a paikhia hi. A zi tung
ah zong bangmah gen lo hi. Tua
Sabbath ni in November 25, 2013 hi. A
zi in Sam kikhellam a theih ciangin a
lungdam lua hi; nidang a a gamtat
nate nusia-in kikhelin biakinn zuanin a
om theihna pen lamdangsa mah
mah hi. Samin April 19, 2014 hong tung
a tui kiphum hi. Popondetta Seventh-
day Adventist pawlpi ah thu um mi
khat hong suak hi. Pawlpi mi thu-um
mi khat hi bek tham loin a kituiphum
zawh a sawt loin khuamial gammial
Pasian nasem missionary va pai hi. A
sawtnai lo khatin pawlpi kiphuh thak
khatah Pasian nasemin om hi.
Popondetta ah a om sungin pawlpi 7
bang mun tuamtuam ah va phut hi.

2025 kum sungin Omaura Adventist
School of Ministryah Lai Siangtho
thusinna le Pasian nasepzia ding
thusinna va nei thei hi.

Sam in a nasepna lawhcinna a
pia Topa tung ah Iungdamko
tawntung hi. Nidang a lawm a gual, a
kithuah pih tampite in si khin mang uh
hi. A si hailo sunte zong thongkia-in
om hi. Lungdam huai mahmah thu in
Sam ahihleh a nunzia kikhelin thuman
teci panna hangin a lawm a gualte
tampi mah in Zeisu Khazih, Honpa le

) Tanpa in sang thei uh a, Adventist

Pawlpi mi hong suak uh hi.

Sam in mi tampite zahtakna pah
taakna a ngah Pasian nasem khat hi.
A lawm a gualte in zong zahtak uh hi.
Hih thu hangin Popondetta khua sung
ah Lungdamna thugenna khat om q,
tua munah migilote a dal ding, mipi a

) kem dingin kiseh hi. Hih kikhop pi

sungah nitak khat thau gingin buai-
na bangmah om loh cih simloh buai-
na omlo hi. Tua nitak mahin thugenpa
in  Khazih tungah ki-ap nuam
khempeuh a mai-ah hong pai un,” ci-
in sapna pia-a, a kithuakpih ngei
kimkhat in zong Zeisu Khazih sang thei
uh ahih manin Pastor sapna zui-in a
mai-ah hong ki—ap thei uh hi. A lawm
ngeite khat in “Zeisu tungah ka
nuntakna khempeuh ka kipia hi” ci-in
pulaakna neithei hi.

Tua nitak a thugen Pastor ahihleh
Pastor Don Fehlberg hi-a, Popondetta
khua-ah a om zawh zong sawt ahih
manin khuamite pau le ham zong
siam mahmah thugen sia khat hi. Hih
pastor in Ronni kici min nei khat tawh
kimu hi. Ronnie in Pastor Don tungah
hih bangin gen hi: “Hun khatlai-in tui

ka phum ngei khin hi. Tua bangin ka |
kiphum theihna a hangin Sam nosep'
na tungtawnin ka nuntakna Topa a
pia thei ka hi hi, ci-in gen a, Sam le
Ronnie in zong Pastor Don nasep a
huh theipah uh hi. Kha Siangtho om
pihna a ngah man un lawhcing uh hi.

“Ka nuntakna ka ngaihsut kik
ciangin SDA thu-um mite tungah ka
lungdam mahmah hi,” ci-in Sam in a
pulaak hi. “Amaute in Lai Siangtho
bangin a nungta mi hi. Pasian kam
ciam a muang mite hi. Midang tawh
kibang loin Pasian teltuam mite ahih
na ka mu pha sansan hi” ci-in teci
panna zong a nei hi.

Ka nunzia khempeuh hong khel
Topa Pasian tungah ka lungdam
mahmah hi. Pasian in Sam bek a khel
lo-in nidang a a kituahpihte zong khel
ahihna a pulaak hi. Amaute nunzia
hangin mi tampi in Pasian vangliatna
a mu thei uh hi. Sam le a pawlpi mite
in tua khua gei khat a om khuano
khatah pai in, Zeisu thu gen na va nei
uh hi. A sepna zui in mimal 95 bang tui
kiphum dingin kigingkhol khin hi.

Sam in, “Ka nunzia in mi tampite
adingin sihna khuamial panin nunna
khuavak a puak hi hen. Bangbang
siatna tawh na nungta ahi zongin
Topa Pasian in nang hong it veve hi.
Ama kiang zuan in; Ama deihna bang
in nungta dingin Topa tungah ki-ap
in” ci-in tha pia kawikawi hi.

Tu quarter Sabbath 13na sumpi in
Omaura Adventist School of Ministry
ah kipuak ding hi. Nung Sabbath a i
pulaaksa om bangin tuni Sabbath in
quarter cin ahih manin sumpi khiat
ngei a zah thum khia ciat ni.

